
prenoient deffein de fortir en campagne, pour aller au
deuat de cét ennemy. En mefme t€ps nous filmes
porter promptement cette nouuelle a ceux de la
Nation du Petun, qui la receurent auec ioye, enui-
fageans cette trouppe ennemie, come defia vaincug,
& come vne matiere de leur triomphe. Ils 1'atten-
dent quelques iours de pied ferme; puis s’ennuyans
que la victoire fut fi tardiue a les venir trouuer, ils
voulurent luy aller au rencontre; au moins les habi-
tans du bourg de Saint Iean, hommes de main & de
courage. Ils haftent leur fortie, craignans que 1'Iro-
quois ne leur efchappe, le voulans [27] {urprendre,
lors qu’'il eft encore en chemin. Ils partent le
cinquiefme iour du mois de Decembre, & prennent
leur route, vers le lieu d’ol ils attendent I'ennemy:
mais 1’ennemy ayant pris vn detour, ne fut pas ren-
contré, & par vn furcroift de malheur pour nous,
comme il faifoit {fes approches du bourg, il fit prife
d'vn home & d’vne femme qui venoient d’en fortir.
Il apprend de ces deux captifs 1'eftat de la place, &
fcait qu’elle eft dépourueué de la meilleure partie de
fon monde, fans delay, il hafte le pas, pour y mettre
tout & feu & a fang, I'occafion luy en eftant fi fauo-
rable.

Ce fut le feptiefme iour du mois de Decembre
dernier de 'année 1649. fur les trois heures apres
midy, que cette troupe d’Iroquois parut aux portes
de ce bourg, I'efpouuante & la terreur fe iette incon-
tinent dans tout ce pauure peuple dépoiiillé de fes
forces, qui fe trouue vaincu, lors qu’il penfoit eftre
vainqueur. Les vns prennent la fuite, les autres
font tiiez {ur la place,; le feu en donna a plufieurs les
premieres nouuelles, qui confommoit defia vne partie



